
Remarcas redacziunalas

Pieder Simeon, redactur tiel Radio romontsch a Cuera, ha savens giu caschun
da reflectar e meditar durant ses viadis cun la Viafier retica denter Trun e

Cuera. Ina part da quellas reflexiuns ed experientschas présenta el en quei
Ischi semestril sut il tetel «Atras las cafuglias dalla Ruinaulta». En siu raquen
«Paul Toni da Marvastg» ha Rest Giacun Winzap da Falera, sesents a Lags,
tessiu viaden in bienton realitad hodierna e dil temps vargau. Ursicin G.G.

Gerungs, Milaun, ha translatau en romontsch in cant dalla Divina Commedia
da Dante. En sia interessanta introducziun dilucidescha el problems che

sepresentan en connex cun translaziuns e surtut cun translaziuns dad ovras
da renum mundial. «Tgi ei cumpetents?» damonda Iso Camartin, Cuera, en
siu artechel ed emprova da difinir il plaid cumpetenza da plirs pugns da vesta
anora. En mira ha el oravontut il romontsch e las uniuns romontschas. Rest
Luis Depiazes, rectur dalla Scola professiunala Surselva a Glion, sefatschenta
en ina emprema part cun la historia ed il svilup da quella impurtonta instituziun.
Erwin Bundi ei sehet dil Post cantunal da planisaziun a Cuera. Quella posiziun
ei sco dada per tractar da maniera cumpetenta il tema «La regiunalisaziun el

Grischun». Toni Berther, capo dalla polizia cantunala dad jasters a Cuera,

présenta zacontas interessantas informaziuns «Davart il pass svizzer». Silvio
Margadant, adjunct tier igl Archiv dil stat a Cuera, lai reviver la historia dils
archivs el Grischun e présenta igl Archiv dil stat e sia organisaziun el temps
hodiern.
Sco adina ha Norbert Berther redigiu la cronica e cumpilau la gliesta dalla
litteratura sursilvana.
Fin da redacziun pil proxim numer ei l'entschatta schaner 1980.

